
				এই পাতাটির মুদ্রণ সংশোধন করা প্রয়োজন। 
లి:
রবীন্দ্র-রচনাবলী
যে ধ্বনি অনাদি রাত্রির যবনিক সরিয়ে দিয়ে
বলেছিল, “দেখো ।”
এতকাল নিভৃতে
আপনি যা বলেছি আপনি তাই শুনেছি, সেখান থেকে এলেম আর-এক নিতৃতে, এখানে আপনি যা আঁকছি, দেখছি তাই আপনি । সমস্ত বিশ্ব জুড়ে দেবতার দেখবার আসন, আমিও বসেছি তারই পাদপীঠে,
রচনা করছি দেখা ।
ষোলো
খ্ৰীযুক্ত স্বধীন্দ্রনাথ দত্ত কল্যাণীয়েযু
>
পড়েছি আজ রেখার মায়ায় । কথা ধনীঘরের মেয়ে, •
অর্থ আনে সঙ্গে করে, মুখরার মন রাখতে চিন্তা করতে হয় বিস্তর ।
রেখা অপ্ৰগলভ, অর্থহীন, তার সঙ্গে আমার যে ব্যবহার সবই নিরর্থক । গাছের শাখায় ফুল ফোটানো ফল ধরানো,
সে কাজে আছে দায়িত্ব ; গাছের তলায় আলোছায়ার নাট-বসানে
লে আর-এক কাণ্ড । সেইখানেই শুকনো পাতা ছড়িয়ে পড়ে, প্রজাপতি উড়তে থাকে, জোনাকি ঝিকমিক করে রাতের কবলা । বনের আসরে এরা সব রেখা-বাহন
হাল্কা চালের দল, কারো কাছে জবাবদিহি নেই ।

